
Dr. Sedat Islami

1. Askush nuk amnistohet nga fajésia pér refugjatét nga Lindja e Mesme

Céshtja e refugjatéve siriané éshté béré edhe temé propagandistike. Té frustruar me gjendjen e
tyre, ca me vetédije e shume té tjeré pa t&, akuzuan Lindjen e Mesme pér mungesé solidariteti
me njerézit me té cilét ndajné gjuhén dhe fené. Pér shkak té pozités shpirtérore né botén
islame, Arabia Saudite ishte né krye té listés sé shteteve gé akuzoheshin pér mungesé
solidariteti dhe pér shpérfillje té céshtjes sé refugjatéve, né kohén kur Evropés i thuren lavde
pér humanizém.

Personalisht, konsideroj se kjo propagandé gé po béhet pér humanizmin, éshté té pérfitosh né
fatkegésiné e njerézve té vuajtur. Nuk di né bazé té cfaré pérkatésie etnike apo gjeografike nuk
éshté pérfshiré Turgia, njé vend me shumicé absolute myslimane, qé tash e sa vite n;
bashkérendim me vende té Lindjes sé Mesme, jo vetém gé ka mé shumé refugjaté nga Lindja
Mesme se e téré Evropa bashké, porse iu ka béré edhe trajtim mé human dhe njerézor?!
Pastaj, rastet kur tregohet njé humanizém vértet i rrallé, i paragjykojné deri né ekstrem, aq sa i
guajné tallje. Njé miliarder egjiptian kérkoi té blinte ishuj pér té vendosur dhe pér t'i mbajtur
refugjatét ndérsa né media humanizmi i tij interpretohej si tallje dhe pérgeshje me refugjatét.[1]
Sikur Evropa té kishte kaq té theksuar humanizmin, do té kishte njé rol mé té theksuar né
zgjidhjen e problemit né Siri. Do té kishin parandaluar rastet qé kané gené edhe mé té rénda se
rasti i Ajlan Kurdit me familje ose gé mund té na pérsériten si rasti i tij prapé. Njé refugjat, si z&€ i
té gjithé refugjatéve, tha se kérkonte ndaljen e luftés dhe kthimin né vendin e tij.[2]

Po késhtu nuk do té géndronin té heshtur edhe pérballé krimeve qé cifutét vazhdimisht béjné né
Palestiné. Nése Ajlani u mbyt né det, njé bashkémoshatar i tij, ose edhe mé i vogél, u dogj pér
sé gjalli né Palestiné. Pér cudi, peréndimi, pér rastin e vrasjes sé njé luani gé rastisi té ndodhte
ato dité, derdhi mé shumé lot se pér fémijén e djegur palestinez, madje rasti i tij tash as qé
pérmendet. Po késhtu edhe fati i refugjatéve myslimané nga Burma ishte i ngjashém. Bota
peréndimore heshti né kohén kur ata digjeshin nga priftérinjté budisté.

Qasja e Peréndimit karshi problemit t& Lindjes s& mesme, tash kur pér té satén heré na
konfirmohet se fajtorét kryesoré pér krimet jané pushtetet, mé kujton até thénien ‘hané me
ujkun ndérsa gajné me bariun.” A nuk patén mundési ta rrézojné Beshar Esadin?! Apo nuk
deshén té pérséritet skenari i vendeve tjera té Lindjes, té cilave kur iu dha mundésia té flasin e
té zgjedhin pér vete, zgjodhén islamistét. A nuk e déshmon kété edhe njohja e legjitimitetit té
diktatorit Sisi, i cili rrézoi presidentin e zgjedhur me voté demokratike dhe u vendos vet né
pozitén e tij?!

Me kété, né asnjé rast, nuk pérjashtoj g&¢ mund té keté geveritaré dhe individé humané, sic
edhe kemi vérejtur, pér shkak se humanizmi éshté virtyt, porse nuk duam gé fatkeqésia e kétij
populli t& pérvuajtur té& shfrytézohet pér poené politiké apo té pérdoret pér propaganda fetare,
sic po ndodhé me konvertime fetare té refugjatéve, me pérzgjedhje té refugjatéve me pérkatés

té krishteré apo edhe me refuzim té tyre pér shkak té pérkatésisé fetare.

Humané nuk jané as politikanét tan&, gé po “shikojné mundésité” té jené solidaré me sirianét.
Njéheré u mbajt njé hutbe pér Shamin dhe solidaritetin me popullsiné e pafajshme ndérsa edhe
sot vazhdojné akuzat se kinse BIK paskésh nxitur shkuarjen e té rinjve né Siri dhe Irak. E
diskutoja me njé mik timin se po té ishim -kushtimisht- ne hoxhallarét ata gqé do té ndérmerrnim
iniciativén pér njé tubim qytetar pér refugjatét siriané, sikur gé béné disa gytetaré gé para Teatrit
Kombétar ndezén qirinj né shenjé solidarizimi me refugjatét siriané, athua vallé do té kalonin 24
oré pa u arrestuar.

Me kété nuk dua shfajésoj as neglizhencén dhe mosinteresimin e geverive arabe, té cilat jané
té zhytura né korrupsion dhe luks. Pérpjekjet e tyre pér zgjidhjen e problemit né Siri kané gené
disa nisma diplomatike monotone, qé nuk kané rezultuar me asnjé sukses. Problemi vetém sa
éshté ndérlikuar.

Me kété desha té déshmoj se Evropa nuk éshté humane, si¢ po trumbetohet né media, sikur gé
me pjesén né vijim, do té déshmoj se mosinteresim arab, nuk éshté fetar. Pér kété, do té
déshmoj me tekste fetare.

2. Véllazérimi ndérmjet njerézve si merité e Islamit

Ndér meritat e shumta gé ka Islamin pér njerézimin éshté edhe véllazérimi i tyre. Allahu i
Madhéruar né Kur’anin Famémadh ka treguar se véllazéria fetare né té cilén i bardhi dhe i ziu, i
pasuri dhe i varféri, arabi dhe joarabi, jané t& barabarté ose dallojné vetém nga aspekti i
devotshmérisé, éshté merité absolutisht e Islamit, éshté dicka gé vetém Islami ia ka dalé ta
realizoj. “Dhe kapuni gé té gjithé ju pér litarin (fené dhe Kur'anin) e All-llahut, e mos u pércani!
Pérkujtojeni nimetin e All-llahut ndaj jush, kur ju (para se ta pranonit fené islame) ishit té
armigésuar, e Ai i bashkoi zemrat tuaja dhe ashtu me dhuntiné e Tij aguat té jeni véllezér...” (Ali
Imran, 103); “Dhe Ai éshté gé bashkoi zemrat e tyre. Edhe sikur ta shpenzosh gjithé até gé
éshté né toké, nuk do té mund t'i bashkoje zemrat e tyre, por All-llahu béri bashkimin e tyre, pse
Ai éshté i gjithéfugishém, i urté.” (El-Enfalé, 63)

Kjo véllazéri nuk éshté verbale. Ajo detyrimisht duhet té reflektojé. T'i thuash myslimanit vélla e
pastaj ta anashkalosh, ta harrosh, ta lésh té pandihmuar, nuk mund t& ndodhé&. Muhammedi [sal-
laAllahu alejhi ve sel-lem] ka théné: “Myslimani éshté vélla i myslimanit, nuk i bén padrejtési
dhe nuk e dorézon (né dorén e atij gé i bén padrejtési). Kush éshté né shérbim té (pérmbushje
té nevojés sé) véllait té vet, Allahu do té jeté né pérmbushje té nevojés sé tij, kush ia largon njé
brengé myslimanit, Allahu do t’ia alrgojé atij njé nga brengat e dités sé kiametit, kush e mbulon
myslimanin (nuk ia zbulon t& metat), Allahu do ta mbulojé né ditén e kiametit.” (Buhariu dhe
Muslimi.)

Pra, véllazéria myslimane parasheh qé ndérmjet véllezérve té keté raporte té mira, té
ndihmohet, té pérkrahet, té€ mos lihet i pakrahé besimtari, e aq mé pak té dorézohet tek ata gé
mund ta démtojné apo shgetésojné. Eshté njé véllazéri gé kérkon njé lloj shkrirje. Sic
transmetojné Buhariu dhe Muslimi, Pejgamberi [sal-laAllahu alejhi ve sel-lem] ka théné: “Nuk ka
besuar ndonjéri prej jush derisa pér véllain e tij t¢ mos déshirojé até gé do pér vete.”

Ky hadith, si¢ kané shpjeguar dijetarét, nuk pérfshin vetém dashuring&, por edhe urrejtien e té
keges pér véllain ashtu si¢ e urren pér vete.

Nga kétu, konstatimet se nuk jané besimtaré té vérteté ata gé nuk kujdesen pér véllezérit e tyre,
éshté konstatim i drejté. Rasti me popullin sirian, gé duke ikur nga lufta, kané mésyré Evropén,
duke rrezikuar edhe me jetét e tyre, dhe kété, pérvec tjerash edhe pér shkak se véllezérit e tyre
né fe dhe gjuhé, arabét, ua kané mbyllur dyert, éshté njé imazh qé shpérfaq zbehjen e besimit
dhe dobésimin e véllazérisé fetare. Edhe shprehja e njérit prej kétyre viktimave té braktisjes sé
vendlindjes gé duke shprehur revoltén e tij me arabét betohej se jané té pafe,[3] e déshmon
kété. Myslimani nuk mund té jeté mysliman nése nuk kujdeset pér véllain e tij se ka apo jo pér
té ngréné e lére mé ta lejé rrugéve té rrezikojé dhe jetén e tij. Pejgamberi [sal-laAllahu alejhi ve
sel-lem] ka théné: “Nuk ka besuar né mua ai gé kalon natén i ngopur ndérsa e di gé fqinji i tij
prané tij éshté i uritur.” (Albani né Sahihu-I-xhamié&, 5505, e vleréson autentik.)

Fatkegésisht, sot gjérat kané ndryshuar. Para fesé dhe vlerave fetare éshté interesi. Né kété ka
aluduar edhe sahabiu i nderuar, Ibni Omeri [radijAllahu anhuma], i cili ka théné&: “Dikur asnjéri
prej nesh nuk e shihte veten e tij mé meritor pér dinar dhe dérhem se véllai i tij mysliman,
ndérsa sot ka ardhur koha kur dinari dhe dérhemi na jané béré mé té dashura se véllai joné
mysliman.” [4]

3.Solidarizim shpirtéror dhe material

Solidarizimi né Islam prefshin aspektin shpirtéror dhe material. Muhammedi [sal-laAllahu alejhi
ve sel-lem] duke folur pér solidaritetin shpirtéror ndérmjet besimtaréve, merr shembull trupin e
njeriut[5] qé reagon instinktivisht pér gjymtyrét e tij. Késhtu jané edhe besimtarét. Né njé rast
tjetér lidhjen ndérmjet tyre e krahasoi me lidhjen ndérmjet mureve té shtépisé,[6] té cilat mund
t'ia dalin pa u rrézuar vetém kur jané té lidhura ndérmjet vete. Pér kété shkak, besimtari ka
obligime konkrete ndaj besimtarit: ta vizitojé, ta késhillojé, t'i géndrojé prané, t'i gjendet né dité
té véshtira, etj.

4. Solidarizim me té gjithé njerézit

Mirésia e Islamit nuk pérjashton askénd. Njerézit jané krijuar t& ndryshém (Kurani: El-
Huxhurat, 13; Hud, 118), dhe ky é&shté vullneti i Zotit, késhtu gé né rast fatkegésish, myslimani i
gjendet té gjithéve. Shkollaré myslimané, duke iu referuar: thirrjeve hyjnore pér njerézimin né
pérgjithési (“O ju njeréz! [En-Nisa, 1]), thirrjeve pér drejtési dhe mirési ndaj té gjithéve (El-
Maide, 8; Ali Imran, 133-134), urdhéresave kur'anore dhe praktikave profetike pér mirésjellje
ndaj njerézve, edhe pse nuk jané me fe té njéjté, sikur ajeti 8 nga kaptina EI-Mumtehineh,
hadithi i Esmasé, vajzés sé Ebu Bekrit, me nénén e saj politeiste (Buhariu dhe Muslimi), dhe
shumé fakteve e argumenteve tjera, kané ardhur né pérfundim se nuk i ndalohet njé besimtari
té jeté human dhe i mirésjellshém edhe me té tjerét. Kété mirésjellje e ka déshmuar historia.

Si pérfundim, do té doja té shpreh opinionin tim se nga fajésia pér rastin e refugjatéve
myslimané nuk lirohemi askush, as si shtete dhe as si individé: peréndimi duhet té intervenojé
pér té ndalé luftén pér hir t¢ humanizmit; arabét duhet té kthjellen dhe té ndérgjegjésohen,
ndérsa ne, besimtarét, t&€ solidarizohemi shpirtérisht e materialisht: té lutemi pér ta dhe té
ndajmé dic nga mundésité tona gé t'iu dalim né ndihmé.

[1] http://lwww.telegrafi.com/lajme/miliarderi-egjiptian-tallet-me-refugjatet-sirian-do-t-i-punesoja-
ne-nje-ishull-4-27416.html

[2] Refugjati sirian: Nuk duam géndrimin né Evropé&, vetém ndaleni Iuftén [video].
Shih:https://koha.net/?id=22&I|=73573

[3] http:/lwww.telegrafi.com/lajme/betohem-ne-zotin-e-gjithefugishem-arabet-jane-te-pafe-pse-
refugjatet-nuk-po-shkojne-ne-vendet-e-gjirit-persik-4-27439.html

[4] http://lwww.denana.com/main/articles.aspx?selected_article_no=14920&pgtyp=66

[5] Fjala éshté pér hadithin: “Shembulli i besimtaréve né dashuring, méshirén dhe butésiné
reciproke éshté sikurse shembulli i njé trupi...” Hadithin e transmeton Muslimi.

[6] Fjala éshté pér hadithin: “Shembulli i besimtarit pér besimtarin éshté sikur shembulli i
godinés, pjesét e sé cilés mbajné njéra tjetrén.” Transmetojné Buhariu dhe Muslimi.

